
 دهٔ نویسنده لزوماً نظر افغان جرمن آنلاین نمی باشدیعق ،مسئوولیت متن و شکل بدوش نویسندۀ مضمون میباشد

 

 ۱۲/۱۲/۲۰۲۳           محمد انور اڅړ 

 د یهودو عادلانه جګړې
 )نهمه برخه(

 
 )پر غزه د اسراییلو صهیونستي دولت تروریستي بریدونه( 

 
 ( ۲) د اسراییلو خدای یهوه غږ او یهوه په وریځو، لوګي، ټکه)تندر(، بوړبکۍ، برېښنا، زلزله، ږلۍ او توپان کې

په دې لیکنه کې ځیني مالومات په تېرو لیکنو کې هم لیکل شوي دي، د لیکنې د سرلیک او له موضوع سره د تړاؤ له 
 امله اړ یو هغه مالومات چې پخوا لیکل شوي دي، په لنډه توګه یې بیا یادونه وکړو. 

 
خدای یهوه غږ )آواز( او خبرو په اړه په یهودي سرچینو کې په بېلابېلو ډولونو لکه د انسان غږ،  د اسراییلو د ځانګړي 

د آسماني ټکې غږ، د سیلاب شڼهار، د زمري غرهار او نورو، سختو وېروونکو آوازونو په شان یادونې شوي دي چې  
 ته کوي... .   له امله یې ونې ماتیږي او غرونه لړزیږي، د هغه غږ پړکه )برېښنا( رامنځ

 
داؤد په خپلو مزامیرو کې د اسراییلو خدای یهوه د طبیعي ډاروونکي ناورینونو لکه: اور، تورې وریځې، لوګي، ږلۍ  

وونکي غږ په  او تندر په بڼو ښودل شوی دی او اشعیا نبي یهوه د ټکې، زلزلې، بوړبکۍ، توپان، د اور د لمبو او وېره 
 څېر یاد کړی دی: 

 
د هغه)یهوه( له  »هغه مهال ځمکې جټکه وکړه او ولړزیده، د غرونو بنسټونه وښوریدل ځکه چې یهوه په قهر شوی ؤ، 

پوزې لوګي پورته شول او د اور سوځوونکي لمبې یې له خولې پورته شوې، هغه آسمان سوری کړ او راکوز شو، د  
پښو لاندې یې تورې وریځې وې، هغه ځان په تیاره کې پټ کړ او له اوبو ډکو تورو وریځو احاطه کړ، د ده ځلیدونکي  

اور شغلې رامنځ ته شوې، بیا لوی خدای)!( یهوه له آسمانه، ږلۍ او  حضور، تورې وریځې یوې خوا کړې، ږلۍ او د 
یې حکم  ده د اور په غشو باندې زما دښمنان تار په تار کړل بیا  د اور له شغلو څخه لکه د تندر په شان خبرې وکړې،

او زه یې له ډېرو   یهوه له آسمانه خپل لاس را اوږد کړ وکړ نو د سیند اوبه شا ته ولاړې او وچه]ځمکه[ رامنځ ته شوه،  
 ( ۱۶ -۷/ ۱۸)د مزامیرو کتاب:  ژورو اوبو پورته کړم.« 

 
  ونکي غږ، بوړبکۍ ، توپان او د اور د لمبو یهوه د ټکې، زلزلې، وېره»د سترګو په رپ کې به قادر او متعال)!( خدای  

 ( ۲۹/۶)د اشعیا کتاب:  سره به ستا مرستې ته در ودانګي.« 

دا شان یهوه د سینا په غره باندې راکوزیږي چې په سترګو نه لیدل کیږي خو ټکه، برېښنا، وریځ، لوګي او اور لیدل  
کیږي چې په غره خوریږي او ټول غر پټوي او د پخوانیو پوځي برغوګانو په شان د تیارسئ او یا د وېرې غږونه پورته  

 کیږي او د تندر په څېر خبرې کوي.
 

پړکې ډاروونکي غږونه واوریدل شول،»... د لمر خاته پر مهال   توره وریځ د غره پر مخ ولیدل شوه،    د ټکې او 
د سینا ټول غر لوګي پوښلی ؤ  لکه د برغو په شان پورته شو، ټول قوم له وېرې ولړزید ...    ډېر لوړ غږوروسته یو  

ځکه چې یهوه خدای په اور کې راکوز شو، له غره څخه لوګي پورته شول او د بټۍ )کورې( د لوګي په شان هوا ته  
)د   ... یهوه هم لکه د ټکې د غږ په شان ځواب ورکړ... .«ۀپورته کیدل، ټول غر ولړزید، د برغو غږ هره شیبه لوړید

 ( ۲۰-۱۶/ ۱۹هجرت کتاب: 
 

 ( ۳۸/۱)د ایوب کتاب:  له منځه یهوه خدای ایوب ته داسې ځواب ورکړ.«  بوړبکۍ»د 
]کوونکي[ بې سزا نه پرېږدي، د ده ]یهوه[ قدرت لوی دی چې]موږ[ کولی کله هم ګناه»یهوه ژر نه په قهر کیږي خو هېڅ

یهوه خدای ښه دی    په بوړبکیو، ډاروونکو او سختو توپانونو کې یې وګورو، وریځ د ده د پښو لاندې خاوره ده،   شو
مرجع ده، هغه کسان چې په ده پورې تکیه کوي، ساتنه یې کوي خو    ه او د سختې ورځې او بلا پر مهال ]زموږ[ د پنا

 ( ۸-۳/ ۱)د ناحوم کتاب: په واسطه له منځه وړي او هغوی د مرګ تیارو ته ورلیږي.« د سخت سیلابخپل دښمنان 
»د  د مزامیرو په کتاب چې د داؤد په زبور هم یادیږي، )د خدای غږ په توپان کې( تر سرلیک لاندې راځي چې وایي:

لویو سیندونو   په شان غریږي! د هغه غږ پر  کیږي، هغه لکه د پړکې  له سیندونو ها خوا اوریدل  یهوه خدای غږ 

)اقیانوسونو( خوریږي! د خدای غږ لوی او ځواکمن دی. د یهوه خدای غږ د سروې ونې ماتوي، هو! د لبنان د سروو  

وي او د حرمون غر د خوسکي په څېر پورته، پورته الوځوي. د خدای غږ پړکه او  ونې ماتوي او د لبنان غرونه لړزه

برېښنا رامنځ ته کوي، دښتې په لړزه راولي او د قادش دښتې ته ټکان ورکوي، د خدای غږ د څېړیو ونې ښوروي او  

 پور( ۹تر ۲۹/۳)مزامیر: د ځنګل د ونو پاڼې رژوي.«

 

یهوه خدای له آسمانه د پړکې په شان  کله چې »سموییل په قربانۍ لګیا ؤ، نو دا مهال فلسطینیان جګړې ته راغلل خو 
 ( ۱۰/ ۷)د سموییل لومړی کتاب: چې له امله یې فلسطینیان ووېریدل، له اسراییلو یې ماتي وخوړه.« غږ پرې وکړ

یهوه پر هغه ځای تېر شو  ...  ۀ»ایلیا نبي د حوریب غره ته ولاړ، هغه ځای ته چې د اسراییلو خدای یهوه په کې اوسید
خو یهوه خدای په هغه کې    چې یو ګړندی باد په غره کې تاؤراتاؤ شو، باد دومره ګړندی ؤ چې له غره تیږې پرېوتې

د اور  خو د هغې زلزلې په منځ کې یهوه خدای نه ؤ. له زلزلې وروسته   زلزلې ټول ځایونه ولړزولنه ؤ. له باد وروسته 
خو یهوه خدای په هغه کې هم نه ؤ. له اور وروسته یو نرم غږ واوریدل شو. ایلیا چې کله هغه غږ    لمبې پورته شوې 

واورید، نو په خپل څادر یې مخ پټ کړ، د غار خولې ته راغی او په هغه ځای کې ودرید، بیا هغه غږ وویل: ایلیا دلته  
 پورې( ۱۳تر ۱۹/۹)د پاچاهانو لومړی کتاب:څه کوې؟.« 

 
د لیکنو په اوومه برخه کې مو ولوستل، هغه مهال چې موسی مصر ته په لار ؤ نو یهوه خدای لومړی ځل له موسی  

خپل قوم ته د یهوه خبرې چې د سینا په غره کې یې ورسره    یسره د انسان د غږ په څېر خبرې وکړې. وروسته موس
ونکی ښکاري وایي:»هغه]یهوه[ چې له  ه کړي وې یادوي، دا خبرې د انسان په شان وې خو د یهوه آواز ډېر لوړ او وېر

 ( ۳۶/  ۴)د تثنیه کتاب: واورئ.«  غږآسمانه یې تاسو ته ښوونه کوله اجازه یې درکړه چې د ده 
 

لوړ  له منځه اعلان کړل... خو کله چې هغه  »... په لوړ آواز د اور او تورې وریځې موسی وایي چې یهوه خپل قوانین 
مو د تورې تیارې له منځه واورید... تر دې چې موږ د ده غږ د اور له منځه واورید... څوک کولی شي چې د    آواز

   (۲۷-۵/۲۲)تثنیه: ژوندي خدای غږ چې د اور له منځه خبرې کوي واوري او بیا ژوندی پاتې شي؟... .« 
په دې ځای کې د یهوه غږ د مرګوني او وېروونکي ټکې په څېر دی، په دې هکله وایي چې »... موسی له یهوه خدای  

 ( ۱۹/ ۱۹)هجرت:  په شان ځواب ورکړ... .«  تندر د غږسره خبرې وکړې او یهوه هم لکه د 
عاموس په کتابونو کې د یهوه غږ د لوی او ګړندي سیلاب او د زمري د غږ په څېر یادونه شوي د اسراییلو د حزقیال او  

 ده.

»بیا هغه کس زه )حزقیال( بهرنۍ دروازې ته چې د ختیځ پر لور وه ،بوتلم. ناڅاپه د اسراییلو د خدای لوی حضور، له  
غوندې ؤ او ځمکه د ده د لوی حضور له امله روښانه شوه.«    د هغه غږ د څپاند سیلاب د شڼهارختیځ څخه ښکاره شو، 

 ( ۲-۴۳/۱)د حزقیال کتاب: 
 

په اورشلیم کې، د صهیون له غره د   په شان غریږ»یهوه خدای  او د کرمل غره، شنه او ښکلي څړځایونه  ي  زمري 
 ( ۱/ ۱)د عاموس کتاب: وچیږي او شپانه ماتم کوي.« 

 
په څېر غریږي وایي:»آیا زه د زمري غوندې غورېږم؟ کله چې   ته سزا ورکوي نو د زمري  کله چې یهوه اسراییلو 

ښکاري چې ځان د خوراک لپاره چمتو کوي. تر څو د پښو پر وړاندې یې لومه )دام( کېنښودل   قهرجن زمری غریږي،
 ( ۳/۴)د عاموس کتاب: شي، نه ایساریږي.« 

 

 
 )د اسراییلو وحشت په غزه کې«

 
 ل. ل۲۰/۹/۱۴۰۲نېټه:

 
 نور بیا 

